
1700-ԱՍՅԱԿԻՆ ԸՆԴԱ ՌԱ Ջ

ՈՒԽՏԱԳՆԱՑՈՒԹՅՈՒՆԸ 1700-ԱՍՅԱԿԻ ԾՐԱԳՐՈՒՄ. 

ԱՅՑԵԼՈՒԹՅՈհՆՆԵՐ ՍՓՅՈՒՌՔԻ ԹԵՄԵՐ ԵՎ ՀԱՅԱՍՏԱՆ

Քրիստոնեությունը Հայաստանում պետական կրոն հռչակման 1700-սւմյակի 
ծրագրով նախատեսված ուխտագնացությունների կազմակերպման մի շարք 
հարցեր քննարկելու նպատակով 1700-սւմյակի ուխտագնացությունների հանձնա
խմբի ատենապետ, Հայ Առաքելական Եկեղեցու Կանադայի թեմի առաջնորդ գերշ.

. ովնան արքեպս. Տերտերյանն իր Երուսաղեմ-Հայաստան ոսլետրության 
(հունվարի 28-փետրվարի 7) ընթացքում այցելեց Սփյուռսի մի շարք գաղթօջախ
ներ: Սրբազան Հոր այցելությունը մասնավորապես վերաբերում էր 1999 թվականի 
ապրիլին Երուսադեմ մեծ ուխտագնացության, 2001 թվականի երիտասարդական 
ուխտագնացության նախապատրաստման, ինչպես նաեւ 1700-ամյակի տոնակա
տարություններին առնչվող մի շարք ա յլ հարցերի: Ուղեւորությսւն առաջին 
անգրվանը Երուսաղեմն էր: Այստեղ իր երկօրյա այցելության ընթացքում 

Սրբազանը, բացի 1700-ամյակին առնչվող հանդիպումներից, հնարավորություն 
ունեցավ ծանոթանալու նահւ ճեմարանի /դպրեվանքի/ սաներին:

Երուսադեմում Հովնան Սրբազանը հանդիպումներ ունեցավ Հայոց 
Պատրիարք Ամենապատիվ Տ. Թորգոմ արքեպս. Մանուկյանի, գերաշնորհ Տ. Արիս 
եպիսկոպոս Շիրվանյանի եւ 1700-ամյակի Երուսաղեմի հանձնախմբի 
անդամների հետ՜ քննարկելով հհտեւյալ հարցերը.

1. 1999 թվականի ապրիլին Երուսադեմ կատարվելիք ուխտագնացությունր՜ իր 
մանրամասնություններով.

2. 1700-ամյակի առթիվ երիտասարդական ուխտագնացության հետ կապված 
կազմակերպչական խնդիրները.

3. Երուսաղեմի Սրբոց Հակոբյանց վանքում Հիսոաի Ծննդյան 2000-ամյակի 
առթիվ կատարվելիք տոնակատարությունների նախապատրաստական աշխա
տանքների ընթացքը:

Երուսաղեմից Սրբազան Հայրն ուդետրվեց Լիոն, ուր նախատեսված էին 
հանդիպումներ 1700-ամյակի տոնակատարությունների Ֆրանսիայի հանձնա
խմբի հետ : Այստեղ նա մասնակցեց հայրապետական պատվիրակի փոխանորդ 
Նորվան արքեպս. Զաքարյանի հրավիրած 1700-ամյակի տոնակատարություն
ների Ֆրանսիայի հանձնախմբի ժողովին, որին մասնակցում էին նաեւ հոգեշնորհ 
Տ. Տաթեւ վարդապետը եւ Տ. Կարապետ աբեղան:

ժողովի ընթացքում քննարկվեցին' 1700-ամյակի տոնակատարությունների 
ֆրանսահայ հանձնախմբի կազմը, 1999 թ. ապրիլին Երուսաղեմ-Հայաստան ուխ
տագնացությանը ֆրանսահայերի մասնակցությունը, 2001 թ. Երիտասարդական 
ուխտագնացությանը ֆրանսահայ երիտասարդների մասնակցությունը, հանձնա
խմբերի կազմավորումը Փարիզում եւ Սարսելում, 1999 թ. փետրվարի 3-4 ուխտա -

գնացության կենտրոնական վարչության եւ փետրվարի 5-7-ը միջթեմական 
ներկայացուցչական ժողովների հետ կապված մի շարք խնդիրներ:

ժողովի ընթացքում Նորվան եպիսկոպոսի գլխավորությամբ ստեղծված միջին 
Ֆրանսիայի հանձնախումբը ներկայացրեց 1700-ամյակի աոթիվ կազմած իր մի 
շարք ծրագրերը, որոնք ամւիոփում են Լիոնում նախատեսված Հայ Եկեղեցու 
վարագույրների ցուցահանդեսը, 2001 թվականի գիտաժոդովը Սորբոնում եւ մի 

շարք այլ նախաձեռնություններ:
1700-ամյակի ուխտագնացությունների հարցերով պատասխանատու 

Սրբազան Հայրը Լիոնից այցելեց Լոնդոն, ուր հանդիպեց Անգլիայի հայրապետա
կան պատվիրակ գերշ Տ. Եղիշե արքեպս. Կիզիրյանի գփւավորած 1700-ամյակի 
ուխտագնացությունների հանձնախմբի հետ: Այստեղ եւս, հրավիրված ժողովի 
ընթացքում, քննարկվեցին 1999 թ. ապրիլին եւ 2001 թվականին կազմակերպվելիք 
ուխտագնացությունների եւ կենտրոնական վարչության ու միջթեմական ներկայա
ցուցչական մարմնի ժողովների հետ կապված մի շարք հարցեր:.

Անգփայից Գերմանիա ոսլետրված Սրբազան Հայրը, Գերմանիայի թեմի 
առաջնորդ գերաշնորհ Տ. Գարեգին արքեպս. Բեքչյանի հրավերով, Ս. Պատարագ 
մատուցեց Քյոլնի առաջնորդանիստ եկեղեցում: Ս. Պատարագի ավարտին իր 
քարոզում նա կրկին անդրադարձավ 1700-ամյակի առթիվ կազմակերպվելիք 
ուխտագնացություններին՜ կարետրհլով երիտասարդության մասնակցությունն 
այդ նվիրական իրադարձություններին:

Սրբազան Հայրն ոսլետրության վերջին հանգրվան՜ Հայաստան, այցելելու 
ճանապարհին հանդիպում ունեցավ Հայ Առաքելական Սուրբ Եկեղեցու Եվրոպայի 
հայրապետական պատվիրակ եւ Փարիզի առաջնորդ գերշ. Տ. Գյուտ արքեպս. 
Նագաշյանի հետ: Հանդիպման ընթացքում քննարկվեցին 1700-ամյակի Փարիզի 
հանձնախմբի կազմակերպման հետ առնչվող մի շարք հարցեր:

Փարիզից Հովնան Սրբազանն ուղետրվեց Հայաստան, ուր մասնակցեց 
1700-ամյակի ուխտագնացությունների կենտրոնական մարմնի (փետրվարի 3-4) 
եւ միջթեմական մարմնի (փետրվար 5-7) ժողովներին: Նա  ունեցավ մի շարք 
հանդիպումներ 1700-ամյակի տոնակատարությունների եկեղեցական հանձնա
խմբի, թեմական առաջնորդների, «Հայկազուններ» պատանեկան կազմակեր
պության անդամների եւ նրանց ծնողների, էջմիածնի Գեւորզյան Հոգեւոր 
ճեմարանի եւ Սեւանի Վազգենյան դպրանոցի սաների հետ, հավուր պատշաճի 
քարոզ խոսեց Մայր Տաճարում:

Մ ա մ լո  Դիվա ն. 1700-ա մյա կի




